
Avantaj ki genyen lé pitit ou vaksinen
Vaksen ede pwoteje pitit ou kont maladi ki danjere.

* Vaksinasyon (vaksen oswa piki) ede pwoteje pitit ou kont plizye maladi ki
grav, menm kont lawoujol, malmouton, koklich, ak saranpyon.Timoun ki
pa pran vaksen ka malad grav oswa yo ka menm mouri akdz maladi sa yo.

® Se pou timoun yo pran vaksen yo rekdbmande yo lé yo gen bon laj la ak
san yo pa pran reta. Leta Nouyok egzije pou timoun yo vaksinen si yo
ale nan yon gadri oswa lekol.

* Pale avék pwofesyonel swen sante pitit ou a pou konnen ki vaksen pitit
ou bezwen ak kilé pou | pran yo.Pou w sa jwenn yon pwofesyonel swen
sante ki nan zon kote w rete a, rele nan 311.

Vaksen ede pwoteje lezot.

* Le ou fé pitit ou pran tout vaksen pou | pran yo, sa ede pwoteje tout
moun, sitou tibebe ki fék fét yo ak jenn timoun ki two piti pou yo
pran vaksen.

Vaksinasyon pou timoun : San danje pou
pitit ou yo

Vaksen yo san danje. Avantaj yo depase lontan kelkeswa
risk ki ta ka genyen yo.

* Anvan yo apwouve yon vaksen pou yo itilize, yo fé dézane ap teste I.
Apresa, yo kontwole chak vaksen regilyéeman pou rezon sekirite ak pou
we avek ki efikasite li fonksyone.

¢ Avantaj ki genyen lé yon moun pran vaksen piplis lontan pase kelkeswa
risk ki ta ka genyen yo. Anvan te gen vaksen, te gen plis moun ki te
tonbe malad oswa ki te mouri pase genyen kounye a.

® Anvan te gen vaksen kont lawoujol la, te gen pliske 3 milyon moun ki te
malad avek lawoujol chak ane nan peyi Etazini. Pami moun sa yo, te gen
48 000 ladan yo ki te enténe lopital epi te gen apepre 450 ki te mouri.

e Li tre ra pou vaksen lakoz efe segondé grav. Nenpot efé segondé
jeneralman modere, tankou pa egzanp, doule kote yo te bay piki a.




——
Konsey pou paran yo konsénan vaksinasyon

e Ale avek kat vaksinasyon pitit ou a chak fwa ou ale kay dokte.
Sa pral ede w rete ajou pou vaksinasyon yo rekomande
pou pitit ou a.

* Si ou pa konnen ki piki pitit ou te pran, rele
nan 311 epi mande pou Rejis Vaksinasyon
pou tout Vil la (Citywide Immunization Registry :
CIR).CIR la kenbe yon dosye sou tout vaksen
pitit ou resevwa. Tout timoun ki fet oswa ki
vaksinen nan Vil Nouyok anrejistre nan CIR.

* Pou vaksinasyon gratis oswa ki pa koute che,
rele nan 311 oswa ale sou sit enténét la nan
nyc.gov epi fé yon rechéch pou childhood
immunizations.

Vaksinasyon pou timoun

Kesyon moun poze souvan (FAQ)

1 Mwen tande anpil move bagay sou vaksen.
Kijan pou m fé konnen kisa pou m kwe ?

« Oganizasyon tankou Sant Edikasyon sou Vaksen (Vaccine
Education Center) nan Children’s Hospital of Philadelphia
(vaccines.chop.edu) ak Paran Timoun ki gen Maladi Enfektye
(Parents of Kids with Infectious Diseases) (pkids.org) ofri
enfdomasyon valab.

* Reflechi defwa sou tout deklarasyon yo fe kont vaksen.
Enfomasyon ki fo oswa ki twonpe ka pwopaje byen vit sou
Enténét la, sitou nan fowom konvesasyon sou enténeét yo.

* Pale avek dokte pitit ou sou nenpot
enfomasyon ki ba w enkyetid.

2 Mwen tande gen kek vaksen ki lakoz
otism. Eske se vre ?

* Non.Vaksen pa lakdz otism. Selon
plizyé etid syantifik ki fét Ozetazini
e atrave lemonn, yo pa dekouvri
okenn koneksyon ant otism ak vaksen.

* Si w bezwen plis enfomasyon sou
otism, ale sou sit enténét la nan
autismspeaks.org oswa nan
autismsciencefoundation.org.

Pou ki rezon pou mwen fé pitit mwen vaksinen ?
Mwen te panse pa t gen moun ki pran maladi sa yo anko.

* Gen plizyé maladi timoun te konn genyen anvan ki pa rive
souvan anko grasa vaksen. Sepandan, jem ki lakoz pifo nan



http://www.nyc.gov/html/index.html
http://www.chop.edu/service/vaccine-education-center/home.html
http://www.pkids.org/
http://www.autismspeaks.org/
http://autismsciencefoundation.org/

Premye edisyon : Me 2012

maladi sa yo egziste toujou. Ant ane 2008 ak 2011, chak ane,
te gen apepre 700 moun ki abite nan Nouyok ki te gen
maladi ke vaksen te ka anpeche.

* Le to vaksinasyon yo ba, maladi sa yo ka retounen epi
pwopaje rapidman.

* Nan kontinan Lewop, yon epidemi lawoujol pwopaje
nan 30 peyi an 2011, e te gen plis pase 26 000 moun ki
te enfekte. Rezon ki fé te gen epidemi sa a se te sitou
akozde to vaksinasyon yo ki te ba.

* An 2011, gen apepre 225 moun ki te trape lawoujol
Ozetazini, e nan Vil Nouyok seélman te gen 25 moun ki
te genyen maladi a, e se te sitou timoun ak adilt ki pat
vaksinen.

Eske pitit mwen ka pran plizyé vaksen alafwa, san okenn

pwoblém ?

* Wi.Timoun yo ekspoze a dé milye jém touléjou.Jem yo
touye oswa ki febli ke ou jwenn nan vaksen yo pa anpil
ditou lé ou konpare yo ak milyon jem timoun konbat chak
jou yo.

* Pale avek dokte pitit ou konsénan vaksen konbine yo ; yon
grenn piki pwoteje kont pliske yon maladi.Yo ka redwi
kantite piki ak vizit kay dokte pitit ou ka bezwen.

Mwen tande li pi pridan pou sote kék vaksen oswa pou
m tann anvan pou pitit mwen vaksinen. Eske se vre ?

* Non. Si ou sote kék vaksen oswa ou tann anvan pou fé pitit
ou vaksinen, w ap mete lavi pitit ou andanje. Pitit ou ka
malad grav oswa li ka menm mouri akoz yon maladi grav
ou ta ka anpeche.

* Se pou timoun yo pran vaksen yo rekdmande yo le yo gen
bon laj la ak lé ideyal pou yo pran | yo.




Enfomasyon anplis

¢ Depatman Sante ak ljyén Mantal Vil Nouyok : ale sou sit enténét la
nan nyc.gov epi chéche childhood immunizations, oswa rele nan 311

¢ Sant pou Kontwol ak Prevansyon Maladi (Centers for Disease
Control and Prevention) : cdc.gov/vaccines oswa
800-CDC-INFO (800-232-4636)

¢ Akademi Ameriken Pedyatri (American Academy of Pediatrics):
aap.org

¢ Sant Edikasyon sou Vaksen nan Children's Hospital of Philadelphia
(Vaccine Education Center at the Children’s Hospital of Philadelphia) :
vaccines.chop.edu

¢ Paran Timoun ki gen Maladi Enfektye (Parents of Kids with
Infectious Diseases) : pkids.org

¢ Kowalisyon pou pran Aksyon pou Vaksinasyon (Immunization
Action Coalition) : immunize.org

¢ Chak Timoun anvan laj Dezan (Every Child By Two) : ecbt.org

Pou w jwenn kopi nenpot Bilten Sante

Tout Bilten sante yo disponib tou nan nyc.gov, cheche Bilten sou Lasante.

Ale sou sit entenét nyc.gov/health/email la pou w kapab benefisye
yon abonman imél gratis.



http://www.nyc.gov/html/index.html
http://www.cdc.gov/vaccines/
http://www.aap.org/en-us/Pages/Default.aspx?nfstatus=401&nftoken=00000000-0000-0000-0000-000000000000&nfstatusdescription=ERROR%3a+No+local+token
http://www.pkids.org/
http://www.chop.edu/service/vaccine-education-center/home.html
http://www.immunize.org/
http://ecbt.org/
http://www.nyc.gov/html/index.html
https://www.nyc.gov/portal/site/nycgov/menuitem.ce6bc138adfcc897070523102f8089a0/

Pwoteje pitit ou kont maladi ki grav.
Fé pitit ou pran vaksen.

